
Representant dall’optica muntagnarda
L’agricultura da muntogna piarda ina ferma vusch sin palancau federal

Stat buca pli a disposiziun per ina candidatura per il cussegl naziunal: Il president
dall’Uniun purila grischuna Hansjörg Hassler. MAD

■ NOS LECTURS RAPPORTAN

Rir da cor egl iral dil clavau
Affons e carschi da Sagogn ein separticipai alla notg da raquens 2013

Avon tschun onns ha l’uniun Pro Sa-
gognentschiet adorganisar inaoccur-
renza che ha connex culla notg da ra-
quens dallas bibliotecas svizras. Da-
mai ch’ei dat negina biblioteca a Sa-
gogn s’entaupan ils affons e carschi
ina gada ad onn en quater clavaus dil
Vitg dado per tedlar raquens, praulas
e historias.Quei ei era stau uonn il cass.
Da temperaturas migeivlas ein circa 70
persunas s’entupadas sin plaz-scola pil
beinvegni. Igl ei puspei stau legreivel che
l’entira scola primara e la scoletta ein se-
participadas a quei eveniment. Ils affons
pigns ed ils scolarets ein serendi el clavau
da «PeterWalter», sco nus numnein quel
a Sagogn. El nuegl da quel ha Heidi
Schöpf prelegiu ad els treis historias.
Ruasseivel e fetg attent han tuts tedlau,
l’atmosfera en nuegl cun strom, cozzas
da launa ed ina massa glieud ha puspei
fatg effect.

Gibels dil plascher han ils 12 scolars
dall’emprema tochen tiarza classa dau
perquei ch’els han astgau ir el clavau digl
anteriur scolast Georg Candrian e tedlar
leu ses raquens en siu stil che fascinescha
adina puspei. Schizun scolars gronds han
buca vuliu munchentar la notg da ra-
quens. Rodund 16 d’els han tedlau co la
giuvna Timea Panier ha raquintau treis
historias el «clavau dalla Julia» el coc dil
Vitg dado a Fraissen. Bunamein 20 car-
schi han la finala era buca vuliu mun-
chentar ina attracziun aposta per els.
Uonn havein nus giu l’honur da bene-
ventar la raquintadra da praulas Anna

Cathomas da Breil. El clavau da Paul An-
toni a Casut ha entschiet cun cefras im-
pressiunontas: «Affons rianmintga gi ro-
dund 400 gadas, carschi mudestas 15 ga-
das!Tgei cuntrast. Silmeins la notg da ra-
quens a Sagogn eis ei gartegiau ad Anna
Cathomas da muentar ils muscals dil rir.
Quei han ils participonts fatg cun exer-
cezis specials per la fatscha. Gia quei ha

leventau emuentau. Ad Anna Cathomas
eis ei gartegiau grondius da menar nus
carschi ella tiara dallas praulas. La ra-
quintadra ei stada fideivla al motto dad
uonn dalla notg da raquens dallas biblio-
tecas svizras «historias da surrir». Grazia
fetg ad ella ed a tuts participonts per
quella biala notg da raquens 2013.

Maria Mongili Darms e Natascha Cavelti

Ina «notg da ra-
quens» hilarica el
clavau dil quatier
Casut: Anna Catho-
mas ha saviu ani-
mar da tener il rir
e surrir. MAD

Intginas novaziuns
tar la pestga

(cc) En la sessiun d’avust 2013 ha il cus-
segl grond dal Grischun concludì ina re-
visiun parziala da la lescha chantunala da
pestga, cun la quala vegnan realisadas pli-
ras novaziuns modernas ch’èn necessarias
en il sectur da la pestga. Sa basond sin quai
ha la regenza adattà las prescripziuns da
pestga che entran en vigur ensemen cun
la nova lescha. Las disposiziuns pertutgan
en spezial il scumond d’entrar guatond en
las auas, la protecziun da las litschalas, il
dumber dals peschs ch’ins dastga pigliar
per di e la pestga cun bartga.

Scumondd’entrar guatond en las auas:
Cun la revisiun parziala da la lescha da
pestga è vegnì abolì il scumond general
d’entrar guatond en las auas dal chantun.
Perproteger il cuaditschdapeschs e la gni-
vaziun d’utschels po la regenza restren-
scher localmain e temporarmain il dretg
d’entrar guatond en il letg dal flum per
pestgar. Per proteger las spezias da peschs
pitschens che fregan la primavaira vegni
perquai scumandàd’entrar guatond en las
auas avant il 1. da zercladur. Ultra da quai
sto vegnir dada in’attenziun speziala a la
protecziun da la litschala che frega mede-
mamain la primavaira. Per l’En en Engia-
din’Ota valaperquai vinavant in scumond
general d’entrar guatond en l’aua. Sin
fundament d’ina cunvegna tranter ils
chantuns Grischun e Son Gagl sto vegnir
observà il scumond da guatar er al cunfin
dal Rain alpin. La finala vala er in scu-
mond general d’entrar guatond en il Lej
Gravatscha per betg disturbar ils utschels
da l’aua che cuan là.

Protecziun da las litschalas: Per prote-
ger la populaziun da las litschalas en En-
giadin’Ota vegn augmentada la mesira
dals peschs ch’ins po pigliar per 2 centi-
meters a da nov 30 centimeters. En En-
giadina Bassa èsi scumandà da pigliar li-
tschalas. Il dumber da litschalas en Engia-
dina Bassa sto vegnir sustegnì cun cor-
recziuns dals auals. Il moratori da pestga
– per entant limità a 3 onns – garantescha
ch’i na vegnan betg retratgs da l’En peschs
adolescents.

Dumber dals peschs ch’ins dastga pi-
gliar per di: Per augmentar l’attractivitad
da la pestga vegn auzada la limita dal
dumber dals peschs ch’ins dastga pigliar
per di en las auas stagnantas (vul dir en ils
lais) da 6 a 10 peschs.

Pestga cun bartga: Sin il Lago d’Isola a
San Bernardino è permessa da nov la pe-
stga cun bartga. La permissiun vegn dada
sin dumonda da la vischnanca daMesauc
e da las uniuns regiunalas da pestga.

Approvà ils documents da
fundaziun per l’Ovra
electrica Tschar SA

La regenza grischuna ha approvà ils do-
cuments da fundaziun per l’Ovra elec-
trica Tschar SA e suttascrit il contract
preliminar. Il zercladur da quest onn ha
la regenza approvà in nov concessiuna-
ment anticipà da l’Ovra electrica Tschar
en Surselva. Planisadas èn l’engrondi-
ment dals implants existents sco er la rea-
lisaziun d’in stgalim sura supplementar.
Per realisar il project èn s’unidas la Axpo
Hydro Surselva SA (AHS) e las vischnan-
cas concessiunaras da Sursaissa, da Breil
e da Vuorz ad in consorzi da studi. Sco
societad da construcziun e da manaschi
vegn fundada ussa l’Ovra electrica
Tschar SA. Il chantun metta a disposi-
ziun in commember dal cussegl d’admi-
nistraziun.

■ TAVANASA

Vischins cumbattan
per lur punt

(rtr) A Tavanasa duai quai dar ina nova
punt che maina da Tavanasa sur il Rain
vers Danis. La punt duai vegnir var 200
meters pli ensi, avair dus vials ed in pas-
sape. Persuenter duai la punt veglia vegnir
disfatga. Quai na plascha betg a tuts vi-
schins daTavanasa. Ina gruppaziun da vi-
schinas e vischins ha perquai scrit ina brev
a la vischnanca da Breil per supplitgar da
mantegnair questa punt. Ins possia duvrar
questa per ils peduns e per ils velocipedists
ha ditg Marlis Caduff ch’ha era suttascrit
questa brev.

Tut tenor pudess la gruppa da vischins
survegnir sustegn da la Tgira da monu-
ments dal Grischun. Sco quai che Peter
Stirnimann da l’uffizi da construcziun
bassa ha ditg sajan ins en stretg contact
cun la Tgira da monuments. Actualmain
vegnia il project surlavurà pervi da las pro-
testas. Perquai na vul era la vischnanca da
Breil betg prender posiziun. Tenor il pre-
sident communal, Richard Caduff, hajan
els anc betg las infurmaziuns necessarias
per pudair prender posiziun. Il project è
calculà cun totalmain 4,6 milliuns francs,
inclusiv il disfar la punt veglia.

